
LE GOUVERNEMENT

DU GRAND-DUCHE DE LUXEMBOURG
Ministére de I'Education nationale,

de I'Enfance et de la Jeunesse

Antwert vum Minister fir Educatioun, Kanner a Jugend, Claude Meisch, op d’ parlamentaresch Fro Nr.

8089 vun der honorabeler Deputéierter Martine Hansen

Ad 1)

Sait 2018 huet de CEJHP 951 Schiiler gesinn, dovunner konnt bei 388 Schiiler eng Héichbegabung
festgestallt ginn.

Aktuell kréien insgesamt 251 Schiiler eng Prise en charge vum CEJHP. Dovunner kommen der 149 aus

dem Enseignement fondamental an 102 aus dem Enseignement secondaire.

Ad 2)

De CEJHP bitt keng Scolarisation spécialisée un. Deemno handelt et sech bei simtleche Prise-en-chargen

em ambulant Moosnamen.

Ad 3)

Op Grond vun der Motioun n° 2776, déi den 31. Mee 2017 an der Chamber adoptéiert gi war, huet de
MENJE eng Evaluatioun vum System ronderém d’Prise en charge vu Schiiler mat spezifesche Besoine

gemaach. De Rapport mat de Conclusioune vun déser Evaluatioun ass am Januar 2023 publizéiert ginn.

D’Conclusioune vun déser Evaluatioun baséieren op 3 Voleten: engem Sondage beim Léierpersonal an
dem EPS-Personal, enger Etude vun der Commission nationale d’inclusion an enger Etude vun den 8

Kompetenzzentren an der ATVA, also och vum CEJHP.

D’Etude vun de Kompetenzzentren an der ATVA ass vun der externer Consultingfirma Exigo gemaach
ginn, déi d'Implementatioun, de Fonctionnement, d’Finanzen, d’Gestioun vun de Ressourcen an déi
intern an extern Kommunikatioun vun de Kompetenzzentren an der ATVA analyséiert huet. Fir dés
Analys ze maachen, hat Exigo een Audit-Questionnaire un d’Personal vun de Kompetenzzentren an der

ATVA adresséiert, fir déi 7 Prinzippie vum Qualitéitsmanagementsystem I1SO 9000 ze testen.
Fir de CEJHP hat Exigo follgend Recommandatioune gemaach:

- Betreffend d’Leedung vum Kompetenzzenter: eng Strategie entwéckelen, fir déi héich begaabte
Schiller besser énnerstétzen ze kénnen; déi intern Organisatioun adaptéieren a méi Personal
astellen; Synergié mat externe Collaborateure kreéieren an sech méi intensiv an der Recherche
am Berdich Héichbegabung involvéieren; Formations continues organiséieren an intern méi
Reuniounen ofhalen.

- Betreffend d’Aarbechtsémfeld: d’Raimlechkeete besser opdeelen, fir dass zum Beispill ee
separate Raum do ass fir d’Kommunikatioun mat den Elteren ze verbesseren; eng besser

Organisatioun vun de Raimlechkeeten duerch d’Reservatioun vu Séll; dat informatescht Material

uniformiséieren; méi digital ginn, wat Gestioun vun den Demanden a vun de Schiilerdossieren
ubelaangt a méi visibel ginn duerch d’Schafe vun enger Internetsdit mat Informatiounen, déi

een erofluede kann.

Létzebuerg, den 18. Juli 2023

De Minister fir Educatioun,

Kanner a Jugend

(s.) Claude MEISCH

